INVITO AL ESPERANTA FABELKONKURSO

Päätalo-instituto estas kultura-literatura centro en municipo Taivalkoski, Norda Finnlando, nomita laŭ Kalle Päätalo (1919-2000), eminenta verkisto naskiĝinta en Taivalkoski. Inter ĝiaj agadoj estas fabelkonkurso por finnaj infanoj ekde 1993, la plej prestiĝa tia konkurso en Finnlando.

En 2000 la instituto aldonis al la konkurso Esperanton laŭ iniciato de la Vilaĝa Asocio de Metsäkylä, unu el la vilaĝoj en la municipo Taivalkoski. En 2013 ĝi okazos la dektrian fojon kaj Esperanto-Societo de Oulu organizigos la konkurson.

Estas kvar kategorioj: infanoj ĝis 8-jaraj, 9-10-jaraj kaj 11-13-jaraj kaj grupoj.

La konkursaĵoj devas esti verkitaj originale en Esperanto de individuaj infanoj aŭ de grupoj. En la skribado aŭ tajpado plenkreskulo rajtas helpi laŭ sia konscienco. Individuaj kaj grupaj konkursaĵoj estos taksataj aparte.

La ĵurio aprezas precipe fabelecon kaj originalecon. Fabelo estas mallonga (1-5 folioj) konsekvenca rakonto, ligita al la infana mondo kaj karakterizata de sorĉeco, mistereco kaj supernaturaj okazaĵoj, kiuj kreas atmosferon fascinan al infanoj. Rakonto pri ĉiutagaĵoj aŭ disvolvanta temon el la reala mondo, eĉ se lerte verkita, ne estas konsiderata fabelo.

Oni sendu la konkursaĵojn poŝte kaj ili alvenu plej laste la 15-an de septembro 2013 je la adreso:

Aini Vääräniemi

Esperanto-Societo de Oulu

Vääräjärventie 26

93590 Vanhala

Finnlando
